
RActALiSM 
••••• SO odd 

as those who choose 
a Jewish God, 

·yet spurn the Jews. 

Ruma, wara Berlin,għajtet bis-saħħa 
Li trid issaffi d-demm tat-tajfa tagħha, 
Sabiex din tibqa' dejjem bla taħsira 
Sħiħa, latina, bint il-għerf u kbira. 

CECIL BROWNE 

Daqqet għalhekk l-aħbar qisha qanpiena: 
"Il-Lhud iI barra lkoll bla ebda ħniena," 
U l-Lhud imnikktil:, mingħajr triq ħanina, 
Ħallew il-belt taċ-Civilta Latina. 

Issa Ruma qed taħseb sewwa sewwa, 
fuq kliem Berlin, ħabiba minn ta' ġewwa, 
Jekk għandhiex tkeċċi barra bħala Lhudi 
Lil Kristu wkoll, mija fil-mija Lhudi; 

'Ma Ruma mingħajr Kristu ma hix Ruma, 
U bih hemm ġew, it-tajfa mhix mirquma. 

ĠORĠ PISANI 

KZEKOSLOVA KJA 
Tfajjel, ftit kwiet, mixħut fuq tavolina 
Kellu f'idejh ftit injamiet ċkejknin, 
U b'sabar kbir u b'għaqal ta' xadina 
Kien qed igħaqqad kollox ma' xulxin. 

U billi l-bċejjeċ illi kellu t-tfajjel 
Kienu minn id ta' mgħallem impittrin, 
Xħin għaqqad kollox inti kont tistħajjel 
Tara pajjiż sabiħ, qalb djar henjin, 

Iżda ftit dam b'dil-Iogħba hekk sabiħa, 
Għaliex missieru laħaq dak il-ħin, 
U xejjer daqqa fuq il-logħba sħiħa 
fil-waqt li qaleb fl-art it-tavolin 

U l-pajjiż sbejjaħ, mimli djar xemxin 
Raġa' sar bċejjeċ tal-injam ċkejknin. 

ĠORĠ PISANI 
Għawdex 

